
歸命一切如來應供徧知覺我今說此一切
如來心眞言若有天人持明僊衆歸命供養
一切諸佛受持讀誦及讃說眞言通達法相
若稱唵字是圓滿義若稱曩字是離怖畏義
亦名破魔義若稱野字是破繫縛義若稱娑
字是降伏冤家障礙義若稱你字是破壞冤
敵義若怖畏者以眞言力遠離怖畏即說陀
羅尼曰

阿鉢囉二合麼引拏引鉢囉二合麼引拏引左濟

彌抳引賛抳舍引嚩哩引舍引嚩哩引母你
引娑賀薩囉二合引羯哩麼二合引麼賀瑜藝羯
哩麼二合悉馱引怛哩二合尾訖囉二合麼引鉢囉
二合珊曩引畝伽播引舍引左迦嚕引拏引薩
怛嚩二合嚩蹉攞惹誐底引馱引怛哩二合三半
曩引你哩嚩二合抳引蘇鉢囉二合底丁逸切瑟恥

此一百八名祕密眞言若有一心受持讀誦
若自書寫若爲人解說增壽吉祥端正福相
衆人愛敬遠離魔境出生死難而彼天人阿
脩羅恭敬供養復得天龍藥叉乾闥婆阿脩
羅迦樓羅緊那羅誐嚕拏等持明僊衆尊重
讃歎所有枷鎖禁繫自然解脫師子虎狼諸

惡餓鬼冤家盜賊不能逼害暴風猛火雲雷
雨雹河海泛漲毒藥重病不能侵損若有念
此毗俱胝名者菩薩恒時救護所有諸惡魔
冤而來逼惱是時菩薩密放身光徧照虚空
如百千日其光熾盛爍殄魔冤乃至天地悉
皆清淨復令彼人智慧增長於七生中得宿
命通生剎帝利族受國王身從此命終徃生
西方極樂世界佛說此經已一切世間天人

阿脩羅等聞佛所說皆大歡喜信受奉行

